
S  A  D  R  Ž  A  J    10/23 
 

 
 
AKTI  GRADSKOG  VIJEĆA 
 

1. Izmjene i dopune Budžeta Grada Lukavac za 2023.godinu 
2. Odluka o privremenoj dodjeli komunalne djelatnosti obavljanja javnog prevoza putnika 

na području Grada Lukavac 
3. Odluka o izmjenama Odluke o dodjeli stipendija učenicima i studentima  sa 

prebivalištem na području grada Lukavac za 2023. godinu  
4. Odluka o dopuni Odluke o raspisivanju javnog konkursa za prodaju neizgrađenog 

građevinskog zemljišta u vlasništvu Grada Lukavac putem javnog nadmetanja – 
licitacije 

5. Odluka  o prodaji neizgrađenog građevinskog zemljišta u vlasništvu Grada Lukavac 
putem neposredne pogodbe katastarske čestice označene kao k.č. br.2303/17 ko 
Lukavac 

6. Zaključak o davanju  saglasnosti NK „Svatovac" Poljice za izvođenje radova na 
rekonstrukciji drenažnih kanala i postavljanje stolica na zapadnoj tribini na stadionu 
Krušici u Poljicu 

7. Zaključak o davanju saglasnosti na Pravilnik o izmjenama Pravilnika o unutrašnjoj 
organizaciji Jedinstvenog gradskog organa uprave Grada Lukavac 

 
AKTI  GRADONAČELNIKA 

1. Pravilnik o izmjenama Pravilnika o unutrašnjoj organizaciji Jedinstvenog gradskog 
organa uprave Grada Lukavac 

2. Rješenje o produženju važenja registrovanih redova vožnje na gradskim autobusnim 
linijama 

3. Izmjena i dopunu Programa utvrđivanja lokacija za zauzimanje javnih površina 

Broj: 01-11- 2507/23  
Lukavac,17.07.2023.godine                                                                                              
     
  Na osnovu  člana 37 stav 3. Zakona o proračunima-budžetima u FBiH ( " Sl. novine FBiH" , broj: 
102/13,9/14,13/14, 8/15, 91/15, 102/15, 104/16, 11/19, 99/19 i 25/22 ), člana 32. Statuta općine 
Lukavac - prečišćeni tekst ("Sl.glasnik općine Lukavac, br.5/08 i 1/14) i člana 107 i 108. Zakona o 
organizaciji organa uprave u Federaciji Bosne i Hercegovine ("Sl. novine FBiH ", broj 35/05 ),  
Gradsko vijeće Grada Lukavac, na 17. redovnoj  sjednici održanoj dana  12.07.2023.godine, 
donijelo  je: 

 
 Izmjene i dopune  budžeta općine Lukavac za 2023 godinu  

 
Član 1. 

           U Budžetu općine Lukavac za 2023 godinu («Službeni glasnik Grada Lukavac», broj: 2/23 i 
9/23) vrše se izmjene na način da se: 
 
- U „Članu 3“  
- U Posebnom dijelu budžeta: 
 
U okviru potrošačke jedinice 05 - Služba za društvene djelatnosti i upravu 
 
Na ekonomskom kodu 614239 - Ostali transferi pojedincima, u koloni „Izmjene i dopune budžeta 
za 2023.godinu“ iznos koji glasi „482.500 KM“, mijenja se i glasi „376.000 KM“, u koloni „Sredstva 
budžeta“ iznos od „482.500 KM“, mijenja se i glasi „376.000 KM“ 
 
Poziciji čiji je naziv „Transfer socijalno ugroženim pojedincima za potrebe liječenja od malignih 
oboljenja“ mijenja se naziv i glasi „Transfer pojedincima za potrebe liječenja od malignih oboljenja“, 
dodjeljuje se ekonomski kod 6142396, a u koloni „Izmjene i dopune budžeta za 2023.godinu“ iznos 
koji glasi „15.000 KM“ mijenja se i glasi „121.500 KM“, a u koloni „Sredstva budžeta“ iznos od 
„15.000 KM“, mijenja se i glasi „121.500 KM“. 
 
 
 
 
                                                                                                                      PREDSJEDAVAJUĆI  
                                                                                                                      GRADSKOG VIJEĆA 
                                                                                              
                                                                                                                 Salibašić Suad, dipl.ecc s.r.                                                                                                                                                          

Broj: 01-02-2549/23 
Lukavac, 17.07.2023.godine 
 
Na osnovu člana 13. Zakona o principima lokalne samouprave („Službene novine Federacije BiH“, 
broj 49/06 i 51/09), člana 6. stav 2. Zakona o komunalnim djelatnostima – prečišćeni tekst 
(„Službene novine TK“, broj: 11/21), člana 32. Statuta općine Lukavac („Službeni glasnik općine 
Lukavac“, broj: 5/08 i 1/14) i člana 26. stav 2. Statutarne Odluke o organizaciji Grada Lukavac u 
skladu sa Zakonom o Gradu Lukavac („Službeni glasnik Grada Lukavac“, broj: 1/22), Gradsko 
vijeće općine Lukavac na 17. redovnoj sjednici održanoj dana 12.07.2023.godine,  donijelo je  

 
O D L U K U 

o privremenoj dodjeli komunalne djelatnosti obavljanja 
javnog prevoza putnika na području grada Lukavac 

 
Član 1. 

Ovom Odlukom se, kao mjera hitnog otklanjanja posljedica i uspostavljanja komunalne djelatnosti 
javnog prevoza putnika, obavljanje komunalne djelatnosti javnog prevoza putnika na nužnom broju 
polazaka/povrataka na slijedećim autobuskim gradskim linijama: 

 

r.b Linija 

1 Fabrika Cementa - Lukavac „AS“ – Koksara – Huskići (voda) - Šikulje (centar) – Prline (voda) 

2 Lukavac „AS“ – Fabrika Sode – Bokavići (džamija) – Selimovići 

3 Lukavac „AS“ – Prokosovići (Aljukići) – Babice – Orahovica 

4 Lukavac „AS“ – Modrac „R“ – Tabaci - Puračić „R“ - Turija (škola) - Karići (Spomenik) 

5 Lukavac „AS“ – Poljice Gornje „R“ – Jaruške 

6 Lukavac „AS“ – Koksara – Caparde „R“ – Malinjak – Panjik (škola) 

 
privremeno dodjeljuje javnom prevozniku „LJALJIĆ-TURS“ doo Čelić. 
 

Član 2. 
Privremena dodjela komunalne djelatnosti obavljanja javnog prevoza putnika iz člana 1. ove 
Odluke važi određeno vrijeme do šest mjeseci, a najduže do okončanja postupka javne nabavke 
usluga javnog prevoza putnika sa prodajom karata od strane JP „Putevi i komunikacije“ doo 
Lukavac, a najduže šest mjeseci. 

Član 3. 
Za obavljanje usluge javnog prevoza putnika na autobuskim gradskim linijama iz člana 1. ove 
Odluke odabrani javni prevoznik ima pravo na subvencioniranje troškova prevoza u iznosu od 
1,00KM po pređenom kilometru sa uračunatim PDV-om. 

 
Član 4. 

Zadužuje se gradska služba nadležna za komunalne poslove da u roku ne dužem od 15 dana od 
dana donošenja ove odluke, sa odabranim javnim prevoznikom zaključi ugovor o nabavci usluga 
prevoza putnika i namjenskom korištenju raspoređenih sredstava. 
 

Član 5. 
Zadužuje se Gradonačelnik da putem službe nadležne za komunalne poslove prati namjensko 
trošenje dodjeljenih sredstava. 
Služba će kontrolu namjenskog korištenja sredstava vršiti kroz pregled svih izvještaja korisnika 
sredstava u odnosu na potpisani ugovor, izradu plana terenskih posjeta, provođenje kontrola na 
terenu i izradu izvještaja o provedenoj kontroli, koji sadrži nalaze i prijedlog mjera. Izvještaj se 

dostavlja Gradonačelniku na razmatranje i donošenje odluke o postupanju prema nalazu i 
prijedlogu mjera. 
Ukoliko se utvrdi da odabrani javni prevoznik nije namjenski utrošio dodjeljena sredstva, obavezan 
je izvršiti povrat isplaćenih sredstava. 

 
Član 6. 

Ova Odluka stupa na snagu danom donošenja, a objavit će se „Službenom glasniku grada 
Lukavac“. 

 
                                         PREDSJEDAVAJUĆI   
                                                                                                         GRADSKOG  VIJEĆA 

                           
                                                                                                                 Suad Salibašić, dipl.ecc.s.r. 

Broj:01-02-1049-1/23 
Lukavac, 17.07.2023. godine 
 
Na osnovu člana 32. Statuta općine Lukavac – prečišćeni tekst („Službeni glasnik općine Lukavac“, 
broj: 5/08 i 1/14), člana 6. Pravilnika o kriterijima za dodjelu stipendija učenicima i studentima 
(„Službeni glasnik općine Lukavac“, broj: 6/21), člana 2. Stav (2) Pravilnika o kriterijima za dodjelu 
stipendija učenicima i studentima uspješnim sportistima („Službeni glasnik Općine Lukavac“ broj: 
6/21 ), člana 26. stav. 2 Statutarne Odluke o organizaciji Grada Lukavac u skladu sa Zakonom o 
Gradu Lukavac („Sl. Glasnik Grada Lukavac“, broj 1/22), Gradsko vijeće Lukavac, na 17. sjednici 
održanoj dana 12.07.2023.godine, donosi 
 

O D L U K U 
o izmjeni Odluke o dodjeli stipendija učenicima i studentima  

sa prebivalištem na području grada Lukavac za 2023. godinu 
 

Član 1. 
U Odluci o dodjeli stipendija učenicima i studentima sa prebivalištem na području grada Lukavac za 
2023. godinu („Službeni glasnik Grada Lukavac“ broj: 8/23 ), u članu 1. tekst „129.600,00 
(stotinudvadesetdevethiljadaišesto KM i 00/100 pfeinga)“, mijenja se i glasi „130.950,00 
(stotinutridesethiljadaidevetstopedeset KM i 00/100 pfeninga). 
 

 
Član 2. 

U članu 2. stav 1. iste odluke, u alineji 1. tekst „80 (osamdeset) učeničkih stipendija“ se zamjenjuje 
tekstom „ 81 (osamdesetijedna) učeničkih stipendija“, a u alineji 7, tekst „6 (šest) stipendija 
učenicima sa invaliditetom“, se zamjenjuje tekstom „7 (sedam) stipendija učenicima sa 
invaliditetom“. 
 

Član 3. 
Ova Odluka stupa na snagu danom objave u „Službenom glasniku Grada Lukavac“.  
 
 
 

     PREDSJEDAVAJUĆI 
     GRADSKOG VIJEĆA 
 
Suad Salibašić, dipl.ecc.s.r. 

Broj: 01-27-1455/23 
Lukavac,17.07.2023. godine 
 
  Na osnovu člana 363. Zakona o stvarnim pravima Federacije Bosne i Hercegovine (''Službene 
novine FBiH'', broj: 66/13 i 100/13), a u vezi sa članovim 3 i 9. Pravilnika o postupku javnog konkursa 
za raspolaganje nekretninama u vlasništvu Federacije Bosne i Hercegovine, kantona, općina i 
gradova (''Službene novine FBiH“, broj: 17/14) i člana 32. Statuta općine Lukavac-prečišćeni tekst 
("Službeni glasnik općine Lukavac" broj: 5/08 i 1 /14) a u vezi sa članom 26. stav 2. Statutarne odluke 
o organizaciji Grada Lukavac u skladu sa Zakonom o gradu Lukavac („Službeni glasnik Grada 
Lukavac“, broj: 1/22),  Gradsko vijeće Lukavac na 17.redovnoj sjednici održanoj dana 
12.07.2023.godine, donijelo je  
 

O  D  L  U  K  U  
o dopuni Odluke o raspisivanju Javnog konkursa za prodaju neizgrađenog građevinskog zemljišta 

u vlasništvu Grada Lukavac putem javnog nadmetanja – licitacije 
 

Član 1. 
U Odluci  o raspisivanju Javnog konkursa za prodaju neizgrađenog građevinskog zemljišta u 
vlasništvu Grada Lukavac putem javnog nadmetanja – licitacije broj:01-27-1455/23 od 08.06.2023. 
godine, u članu 3. dodaje se stav 4. koji glasi: 
 
,,Preko dijela predmetne parcele prolazi dalekovod 10 kV “.  
 
 
                                                                        Član 2. 
Ostale odredbe Odluke ostaju nepromijenjene. 
 
                                                                                  

                                                                        Član 3. 
Ova Odluka stupa na  snagu narednog dana, od dana objavljivanja u „Službenom glasniku Grada 
Lukavac“. 

 
                                                                                                                               PREDSJEDAVAJUĆI 
                                                                                                                    GRADSKOG VIJEĆA 

      Suad Salibašić, dipl.ecc s.r.         

Broj: 01-27-2155/23 
Lukavac,13.07.2023.godine 
 
Na osnovu člana 22., a u vezi sa članom 363. stav 3. tačka 1. Zakona o stvarnim pravima 
Federacije Bosne i Hercegovine („Službene novine FBiH'“, broj: 66/13 i 100/13), člana 32. Statuta 
općine Lukavac-prečišćeni tekst („Službeni glasnik općine Lukavac“, broj: 5/08 i 1/14), a u vezi sa 
članom 26. stav 2. Statutarne odluke o organizaciji Grada Lukavac u skladu sa Zakonom o gradu 
Lukavac („Službeni glasnik Grada Lukavac“, broj: 1/22),  Gradsko vijeće Lukavac na 17. redovnoj 
sjednici održanoj dana 12.07.2023.godine, donijelo je  

 
O D L U K U 

 o prodaji neizgrađenog građevinskog zemljišta u vlasništvu Grada Lukavac putem neposredne 
pogodbe katastarske čestice označene kao k.č.br. 2303/17, k.o. Lukavac 

 
Član 1. 

Prodaje se putem neposredne pogodbe neizgrađeno građevinsko zemljište u vlasništvu Grada 
Lukavac označeno po novom i starom premjeru kao k.č.br. 2303/17, zvana „Bare“, livada 2. klase 
u površini od 3115 m2, upisana u pl.br. 330 k.o. Lukavac i zk.ul.br. 2985 k.o. Lukavac, u posjedu i 
vlasništvu Grada Lukavac sa dijelom 1/1 i to: Tuzlanskom kantonu, po cijeni od 249.200,00 KM 
(3115 m2 x 80,00 KM).  
 

Član 2. 
Po usvajanju ove Odluke zaključit će se notarski obrađen Ugovor o kupoprodaji nekretnine iz člana 
1. ove Odluke.  
Daje se saglasnost Gradonačelniku ili drugom licu koje ovlasti Gradonačelnik da, u ime Grada 
Lukavac, zaključi Ugovor o kupoprodaji nekretnine iz člana 1. ove Odluke. 

Troškove izrade i notarske obrade Ugovora o kupoprodaji nekretnine, poreza na promet 
nekretnine, takse za uknjižbu i sve ostale troškove koji se odnose na postupak kupoprodaje  snosi  
kupac. 

 

Član 3. 
Za realizaciju ove Odluke zadužuju se Stručna služba Gradonačelnika, Služba za urbanizaciju, 
imovinske i geodetske poslove i Služba za budžet i finansije, svaka iz svoje nadležnosti. 

                                                            
Član 4. 

Odluka stupa na snagu danam objave u „Službenom glasniku Grada Lukavac“. 
 
 
                                                                                                                    PREDSJEDAVAJUĆI 
                                                                                                                    GRADSKOG VIJEĆA 

   
         Suad Salibašić, dipl.ecc s.r.        

Broj: 01-19-2751/23 
Lukavac,17.07.2023. godine 
 
Na osnovu člana 114. Zakona o prostornom uređenju i građenju (“Službene novine TK-a”, broj 
6/114/13 15/13, 3/15, 2/16 i 4/17),  člana 13. stav 1. alineja 5. Zakona o principima lokalne 
samouprave u Federaciji Bosne i Hercegovine („Službene novine FBiH“, broj: 49/06 i 51/09) i članom 
32. stav 1. tačka 5. Statuta općine Lukavac - prečišćeni tekst ("Službeni glasnik općine Lukavac", 
broj: 5/08 i 1/14), a u vezi sa članom 26. stav 2. Statutarne odluke o organizaciji Grada Lukavac u 
skladu sa Zakonom o gradu Lukavac („Službeni glasnik Grada Lukavac“, broj: 1/22), Gradsko vijeće 
na 17. redovnoj sjednici održanoj dana 12.07. 2023.godine, donijelo je  
 

Z A K LJ U Č A K  
Daje se saglasnost NK „Svatovac“ Poljice za izvođenje radova na rekonstrukciji drenažnih 
kanala i postavljanje stolica na zapadnoj tribini na stadionu Krušici u Poljicu, koji se nalaze na  
parceli označenoj po novom i starom premjeru kao k.č.br. 913, zvana „Igralište“, kuća i zgrada u 
površini od 58 m², Fiskulturno igralište u površini od 13.139 m², upisana u pl.br. 570, k.o. Poljice II i 
zk.ul.br. 966 k.o. Poljice II, u posjedu i vlasništvu Grada Lukavac sa dijelom od 1/1.  
 

Obrazloženje 
Službi za urbanizaciju, imovinske i geodetske poslove Grada Lukavac Stručna služba 
gradonačelnika proslijedila je  zahtjev NK „Svatovac“ Poljice od 19.06.2023. godine, kojim se traži 
saglasnost za izvođenje radova na rekonstrukciji drenažnih kanala i postavljanje stolica na zapadnoj 
tribini na stadionu Krušici u Poljicu, koji se nalazi na nekretnini opisanoj u tački I. dispozitiva ovog 
zaključka. 
U okviru obrazloženja podnesenog zahtjeva navedeno je da se podnosilac zahtjeva obraća ovom 
organu u cilju rješavanja problematike u vezi prijave na Javni poziv objavljen od strane Ministarstva 
za kulturu, sport i mlade TK za sufinansiranje projekata/programa sportskih organizacija  u oblasti 
tjelesne kulture i sporta za 2023. godinu.  
Postupajući po navedenom zahtjevu od strane ove Službe izvršen je uvid u posjedovni list broj: 570 
Poljice II, te je utvrđeno da se predmetna nekretnina u katastarskom operatu Grada Lukavac vodi u 
posjedu Grada Lukavac sa dijelom od 1/1, te uvid u zemljišnoknjižni izvadak zk.ul.br. 966 k.o. Poljice 
II, te je uvidom u isti utvrđeno da se predmetna nekretnina u Zemljišnoknjižnom uredu Općinskog 
suda u Lukavcu vodi u vlasništvu Grada Lukavac sa dijelom od 1/1. 
Shodno prethodno navedenom, a postupajući po odredbi člana 114. stav 1. alineja 4. Zakona o 
prostornom uređenju i građenju Tuzlanskog kantona, kojom je propisano da se dokazom o pravu 
gradnje smatra pisana i ovjerena saglasnost za planiranu izgradnju svih suvlasnika nekretnine, 
odredbe člana 13. stav 1. alineja 5. Zakona o principima lokalne samouprave u Federaciji Bosne i 
Hercegovine, a u vezi sa odredbom člana 32. stav 1. tačka 5. Statuta općine Lukavac - prečišćeni 
tekst, kojima je propisano da Vijeće u okviru svojih nadležnosti donosi Odluke o upravljanju i 
raspolaganju imovinom Općine, obrađen je prijedlog zaključka koji se dostavlja Gradskom vijeću na 
razmatranje.  
 
 

                                                 PREDSJEDAVAJUĆI  
                                                GRADSKOG VIJEĆA 
                                  
                                            Suad Salibašić, dipl.ecc.s.r. 

Broj:01-02-2832-6/23 
Lukavac,14.07.2023. godine 
 
 
 
Gradsko vijeće Lukavac, na 17. redovnoj sjednici Gradskog vijeća održanoj dana 
12.07.2023.godine, je razmatralo Pravilnik o izmjenama Pravilnika o unutrašnjoj organizaciji 
Jedinstvenog gradskog organa uprave Grada Lukavac, te je u skladu  sa članom 105. Statuta 
općine Lukavac („Službeni glasnik općine Lukavac“ broj 5/08 i 1/14) i  člana  88. i 95. 
Poslovnika o radu Općinskog vijeća Lukavac („Službeni glasnik općine Lukavac“, broj: 5/06, 
2/09 i 5/09), a u vezi sa članom 27. Statutarne Odluke o organizaciji Grada Lukavac u skladu 
sa Zakonom o Gradu Lukavac („Sl. glasnik Grada Lukavac“, broj 1/22), usvojilo  slijedeći 

 

ZAKLJUČAK 
 
 

Gradsko vijeće daje saglasnost na Prijedlog Pravilnika o izmjenama Pravilnika  o unutrašnjoj 
organizaciji Jedinstvenog organa uprave grada Lukavac broj:02-02-2122-1/23 od 03.07.2023. 
godine. 
 
 
 

                                                                                               

                                                                                                              PREDSJEDAVAJUĆI  

                                                                                                              GRADSKOG VIJEĆA  

                                                                                                                                                                    
                                                                                                         Suad Salibašić dipl.ecc.s.r. 

Na osnovu člana 52. stav (1) tačka 4. Zakon o organizaciji organa uprave u Federaciji Bosne i 
Hercegovine („Službene novine Federacije BiH“, broj: 35/05), člana 15. stav (1) tačke 8. Zakona 
o principima lokalne samouprave u Federaciji Bosne i Hercegovine („Službene novine Federacije 
BiH“, broj: 49/06 i 51/09), člana 7. stav 1. tačka c) Uredbe o načelima za utvrđivanje unutrašnje 
organizacije kantonalnih, gradskih i općinskih organa državne službe („Službene novine TK- a“, 
broj: 12/08), člana 9. Statutarne odluke o organizaciji Grada Lukavac u skladu sa zakonom o 
Gradu Lukavac („Službeni glasnik grada Lukavac“, broj: 1/22) i člana 17. stav 1. tačka 10. Odluke 
o organizaciji i djelokrugu gradskih službi za upravu i drugih službi Jedinstvenog gradskog organa 
uprave grada Lukavac („Službeni glasnik grada Lukavac“, broj: 1/22) uz saglasnost Gradskog 
vijeća broj: 01-02-2832-6/23 od 14.07.2023. godine Gradonačelnik, donosi: 
 
 

P R A V I L N I K 
o izmjeni Pravilnika o unutrašnjoj organizaciji Jedinstvenog gradskog organa uprave 

Grada Lukavac 
 
                                                                        Član 1. 
 
U Pravilniku o unutrašnjoj organizaciji Jedinstvenog gradskog organa uprave Grada Lukavac 
(„Službeni glasnik Grada Lukavac“,  broj: 9/23) u članu 14. tačka 4. podtačka 4.1. radno mjesto 
„Pomoćnik gradonačelnika“ u okviru „Uslovi za vršenje poslova radnog mjesta“,  riječ 
„građevinske“ zamjenjuje se riječju “tehničke“. 
 
 

Član 2. 
 
Pravilnik stupa na snagu danom objave u Službenom glasniku Grada Lukavac. 
 
 
 
 
Broj: 02-02-2122-1/23 
Lukavac, 14.07.2023. godine 

Broj: 12-23-4788/20-5  
Lukavac, 30.06.2023.godine 
 
Na osnovu člana 25. stav 1. Zakona o cestovnom prijevozu Federacije BiH („Službene 
novine Federacije BiH", broj 28/06 i 2/10) i člana 200. Zakona o upravnom postupku 
(„Službene novine Federacije BiH", broj 2/98 i 48/99), Služba za komunalne i inspekcijske 
poslove donosi 
 

RJEŠENJE 
o produženju važenja registrovanih redova 

vožnje na gradskim autobusnim linijama 
 

Član 1. 
Redovima vožnje na autobusnim linijama grada Lukavac, koji su registrovani kod Službe 
za komunalne i inspekcijske poslove, a čije važenje ističe 30.06.2023.godine, produžava 
se rok važenja do 31.12.2023.godine. 
 

Član 2. 
Iz rješenja se izuzimaju redovi vožnje koji su pravosnažnim rješenjem Službe za 
komunalne i inspekcijske poslove brisani iz Registra gradskih autobuskih linija. 
 

Član 3. 
Ovo rješenje će se objaviti u „Službenom glasniku grada Lukavac", web stranici i na 
oglasnoj ploči grada Lukavac. 
 

Član 4. 
Rješenje stupa na snagu danom donošenja, a primjenjuje se od 01.07.2023.godine 

Broj: 02-19-477/21 
Lukavac, 13.07.2023. godine 
 
 Na osnovu člana 108. stav 3., a u vezi  sa članom 109. stav 2.  Statuta općine Lukavac- 
prečišćeni tekst  („Službeni glasnik općine Lukavac“, broj: 5/08 i 3/14), čl. 27. Statutarne odluke o 
organizaciji Grada Lukavac u skladu sa Zakonom o Gradu Lukavac („Službeni glasnik Grada 
Lukavac“, broj: 1/22) i člana 92. Odluke o komunalnom redu („Službeni glasnik općine Lukavac“, 
broj: 14/21), Gradonačelnik, donosi 
 

 
Izmjenu i dopunu 

Programa utvrđivanja lokacija za zauzimanje javnih površina 
 

Član 1. 
 

         U Programu utvrđivanja lokacija za zauzimanje javnih površina („Službeni glasnik općine 
Lukavac“, broj: 3/21, 5/21, „Službeni glasnik grada Lukavac“, broj: 4/22, 4/23, 8/23, 9/23), član 1. 
mijenja se i glasi: 
 

„Član 1.“ 
 
 Ovim Programom utvrđuje se mogućnost zauzimanja javnih površina na području grada 
Lukavac (u daljem tekstu: Program) u svrhu postavljanja privremenih građevina montažno-
demontažne izvedbe postavljenih privremeno na određenoj lokaciji za potrebe gradilišta, za 
primjenu odgovarajuće tehnologije građenja, za organiziranje sajmova, javnih manifestacija, te za 
druge potrebe u skladu sa Programom ( kiosci, telefonske govornice, autopraone i sl.), privremenih 
objekata za potrebe održavanja „Lukavačke zime“ i Novogodišnjeg bazara, zabavnih parkova i 
drugih zabavnih aktivnosti, tezgi za prodaju cvijeća, ukrasnih predmeta, čestitki, suvenira i sl. u 
dane državnih i drugih praznika, ljetnih i zimskih bašti i tendi, izlaganja robe ispred objekata na 
improvizovanim tezgama i reklamnih panoa i bilborda i slično.“ 
 

Član 2. 
 

Ovaj program stupa na snagu danom donošenja, a objavit će se u „Službenom glasniku 
Grada Lukavac“. 
 
 
 
 
                                                         GRADONAČELNIK
                                                                                                             ________________ 
                                                                                                                        Dr. sci. Edin Delić s.r. 
 
 



 
 
 

 
SLUŽBENI GLASNIK GRADA 

L U K A V A C  
 

 
 
 

Broj:  ................................................ ........................................ 10/23 

 

Izdaje :.........................................................................Grad Lukavac 

 

Uređuje............................................Stručna Služba Gradskog vijeća 

 

Adresa...............................................Grad Lukavac - Gradsko vijeće 

 

Telefon .........................................................................035/553-253 

 

Fax................................................................................035-366-731 

 

 

 

 

Službeni glasnik izdaje se po potrebi 

